
Lei 5/1995, do 7 de xuiio, de regulacion das augas mine-
rais, termais, de manancial e dos establecementos bal-
nearios da Comunidade Auténoma de Galicia.’

A Constitucion espafiola, no seu artigo 43, recofiece o dereito & proteccidn da salde, asi como
a competencia dos poderes publicos para organizaren e tutelaren a saude publica, a través de
medidas preventivas e das prestacions e dos servicios necesarios.

A Lei organica 1/1981, do 6 de abril, do Estatuto de autonomia de Galicia, no seu artigo 27.14,
establece competencias exclusivas da Comunidade Auténoma de Galicia en materia de augas
minerais e termais, e o Decreto 132/1982, do 4 de novembro, establece a asuncidon definitiva
das ditas competencias.

En atencidn 3 notoria riqueza potencial en augas minerais, termais e de manancial presentes
no territorio da Comunidade Auténoma galega e 6 beneficio que a sua utilizacién -de indubida-
ble valor sanitarioten para a salde publica, asi como 6 potencial desenvolvemento econémico
e social que o seu aproveitamento racional supdn, xa sexa en establecementos balnearios polo
seu valor terapéutico, xa como augas de bebida envasadas ou ben como aproveitamento das
substancias en disolucién ou suspension que contefian ou polo seu valor enerxético, estimouse
oportuna a promulgacién da presente lei, sen prexuizo da competencia estatal sobre lexisla-
cién basica do réxime mineiro establecido no artigo 149.1.25% da Constitucion espafiola.

A lei estructurase en cinco titulos. O titulo | sinala a materia que se regula e a stia delimitacién
territorial. O titulo Il clasifica as augas en minerais, termais e de manancial e regula o seu
aproveitamento e usos, prazos, incidencias, proteccion e réxime de transmision de dereitos, asi
como as causas de extincidon dos aproveitamentos e a implantacion dun rexistro oficial destes.
O titulo Ill refirese 6s establecementos balnearios e as instalacions industriais, define os ditos
establecementos e sinala os organismos competentes 6s cales se atopardn suxeitos. O titulo
IV sinala a creacién e as funciéns da Xunta Asesora. O titulo V regula a competencia adminis-
trativa, infraccions e mailas sancions.

O texto complétase con disposiciéns adicionais, transitorias e derradeiras, que fixan aspectos
concretos da lei e sinalan as prevencions necesarias para acomodar a ela as situaciéns nacidas
6 amparo de lexislacidéns anteriores.

Por todo o exposto, o Parlamento de Galicia aprobou e eu, de conformidade co artigo 13.2 do
Estatuto de Galicia e co artigo 24 da Lei 1/1993, do 23 de

febreiro, requladora da Xunta e do seu presidente, promulgo en nome de El-Rei a Lei de re-
gulacién das augas minerais, termais, de manancial e dos establecementos balnearios da
Comunidade Autonoma de Galicia.

1 Publicada no DOG num. 118, do 21 de xufio de 1995.

Titulo |

Obxecto e ambito de aplicaciéon

Artigo 1
Esta lei ten por obxecto a regulacién das augas minerais, termais e de manancial cuxo lugar
de nacemento ou afloramento estea situado dentro do territorio da Comunidade Auténoma

de Galicia.

Igualmente, é obxecto desta lei, dentro do ambito territorial sinalado, a regulacién dos esta-
blecementos balnearios.

Queda excluida do ambito de aplicacion desta lei a regulacién do aproveitamento ludico das
augas termais, que se rexerd polo disposto na Lei 8/2019, do 23 de decembro, de regulaccién

do aproveitamento ludico das augas termais de Galicia, sen prexuizo do disposto na disposi-
cién derradeira terceira desta lei.?

Titulo Il

Da clasificacidn das augas minerais, termais e de
manancial e do seu aproveitamento

Capitulo |

Clasificacion das augas minerais, termais e de manancial

Artigo 2

Para os efectos da presente lei, as augas reguladas nela clasificanse en tres grupos: minerais,
termais e de manancial.

1. Augas minerais. Estas, a sta vez, clasificanse en:
a) Augas minero-medicinais: as nacidas natural ou artificialmente e que polas suas caracte-

risticas e cualidades sexan declaradas de utilidade publica e sexan aptas para tratamentos
terapéuticos.

2 Redaccién do artigo 1 dada pola disposicion derradeira primeira da Lei 8/2019, do 23 de decembro, de regulacién do aproveitamento ludico das augas
termais de Galicia (DOG num. 2, do 3 de xaneiro de 2020).

b) Augas minero-industriais: as que permiten o aproveitamento racional das substancias que
contefian, entendéndose incluidas as augas tomadas do mar para estos efectos.

) Augas minerais naturais: aquelas bacterioloxicamente sas que tefian a sua orixe nun estrato
ou depdsito subterraneo e que abrollen dun manancial nun ou en varios puntos de nacemento
naturais ou perforados. Estas augas poden distinguirse claramente das restantes augas pota-
bles pola sua natureza e pureza orixinal, caracterizadas polo seu contido en minerais, oligoele-
mentos e, en ocasiéns, por determinados efectos favorables.

2. Augas termais: son aquelas augas nas que a sua temperatura de xurdimento sexa superior,
polo menos, en catro graos centigrados @ media anual do lugar en que nazan.

3. Augas de manancial: aquelas de orixe subterrdnea que emerxen espontaneamente na su-

perficie da terra ou se captan mediante labores practicados para o efecto, coas caracteristicas
naturais de pureza que permiten o seu consumo.

Capitulo/ll
Aproveitamento das augas minerais, termais e de manancial
Seccion 1°
Declaracién da condicion de mineral ou termal das augas e
recofiecemento do dereito 4 utilizacion de tales denominaciéns
Artigo 3
Para os efectos do previsto na lexislacion bdsica de minas, o drgano competente para a decla-
racion de mineral ou termal e o recofiecemento do dereito & utilizacion das denominacidns,
segundo o caso, das augas minerais e termais serd a conselleria que tefia a competencia en
materia de industria, e esta declaracién e recofiecemento sera requisito previo para a utiliza-
cién do seu aproveitamento como tal.
Artigo 4

1. Nos expedientes para a declaracién ou o recofiecemento escoitaranse os érganos competen-
tes en cada caso da Comunidade Auténoma de Galicia.

2. Para o caso de augas minero-medicinais, minerais, naturais ou termais para usos terapéu-
ticos, serd solicitado o informe, que terd caracter vinculante, da conselleria competente en
materia de sanidade.

Artigo 5

O expediente iniciarase de oficio ou a instancia do interesado. A dita iniciacion notificaraselle
6 propietario do terreo onde emerxan as augas, para o seu cofiecemento e para os efectos
oportunos, e serd obxecto de publicacién no Diario Oficial de Galicia.

Artigo 6

1. Unha vez efectuada a declaracion ou o recofiecemento, quen iniciase o expediente dispofiera
dun prazo de un ano, desde a notificacion da resolucién causante, para solicita-la concesién ou
autorizacion administrativa de aproveitamento.

2. Realizados de oficio a declaracion ou o recofiecemento ou non solicitado o aproveitamento
segundo se indica no nimero anterior, o drgano competente poderd outorga-lo dito aprovei-
tamento mediante concurso publico.

Artigo 7

A perda da condicién de mineral ou termal ou do dereito a utilizacion da denominacién das
augas de que se trate declararase mediante orde motivada do conselleiro competente en ma-
teria de industria, logo de informe vinculante da conselleria que tefia a competencia en mate-
ria de sanidade cando se trate de augas minero-medicinais, minerais naturais ou termais para
usos terapéuticos.

A devandita orde motivada sera publicada no Diario Oficial de Galicia.

Seccion 2°

Recofiecemento do dereito a utilizacion da denominacién auga de manancial
Artigo 8

O recofiecemento do dereito de utilizaciéon da denominacién auga de manancial declararase
mediante orde do conselleiro competente en materia de industria, e sera requisito previo para
a utilizacién do seu aproveitamento como tal.

Serd requisito previo para o recofiecemento de utilizacién da denominacién de auga de manan-
cial a obtencién da correspondente autorizacién ou concesion, se é o caso, de aproveitamento
das augas do 6rgano competente en materia de dominio publico hidraulico, de acordo co pre-
visto na Lei 29/1985, do 2 de agosto, de augas?, e no seu regulamento.

3 Esta lei foi derrogada polo Real decreto lexislativo 1/2001, do 20 de xullo, polo que se aproba o texto refundido da Lei de Augas.

Artigo 9

1. Nos expedientes para o recofiecemento ou a declaracién de auga de manancial escoitaranse
os 6rganos competentes da Comunidade Auténoma na materia, asi como aqueles 6s que fai
referencia a lexislacién basica estatal.

2. Igualmente, serd solicitado informe, que tera caracter vinculante, da conselleria competen-
te en materia de sanidade.

Artigo 10

O expediente iniciarase de oficio ou a instancia do interesado. A dita iniciacion notificaraselle
6 propietario do terreo onde emerxan as augas, para o seu cofiecemento e para os efectos
oportunos, e serd obxecto de publicacién no Diario Oficial de Galicia.

Artigo 11

1. Efectuado o recofiecemento da denominacidn, quen iniciase o expediente terd un prazo de
un ano, desde a notificacion da resolucion, para solicita-la concesion ou autorizaciéon adminis-
trativa, se é o caso, de aproveitamento.

2. Realizado de oficio o recofiecemento & denominacién, ou non solicitado o aproveitamento
segundo se indica no apartado anterior, 0 6rgano competente podera outorga-lo dito aprovei-
tamento mediante concurso publico.

Artigo 12

A perda do dereito & utilizaciéon da denominacién augas de manancial realizarase mediante
orde motivada do conselleiro competente en materia de industria, logo de informe vinculante

da conselleria que tefla a competencia en materia de sanidade. A devandita orde motivada
serd publicada no Diario Oficial de Galicia.

Seccion 3°

Condicions xerais de aproveitamento
Artigo 13
1. Para exerce-lo dereito 6 aproveitamento das augas minerais, termais e de manancial, de-

berase solicita-la oportuna concesion administrativa, presentando un proxecto xeral de apro-
veitamento, composto polos documentos que regulamentariamente se establezan, e fixando,

ademais, un perimetro de proteccion para a conservacién do acuifero, definido por coordena-
das xeograficas referidas 6 meridiano de Greenwich.

2. Ademais doutras condicidns que se fixen regulamentariamente, para exerce-lo dereito de
aproveitamento das augas as que se refire a presente lei deberd solicitarse a oportuna con-
cesion administrativa, presentando o proxecto xeral de aproveitamento, o presuposto dos in-
vestimentos que se van realizar e o plan de viabilidade. Asi mesmo, solicitarase un perimetro
de proteccion tendente & conservacion do acuifero e un estudio xustificando a necesidade del
e a delimitacioén proposta.

O dito perimetro de proteccion, definido por coordenadas xeogréficas referidas 6 meridiano
de Creenwich, estara constituido por tres zonas, que limitaran as actividades que se preten-
dan levar a cabo nelas: zona de restriccions maximas, zona de restriccions medias e zona de
restricciéns minimas. As tres zonas estableceranse en funcién do que se denomina «tempo de
transito», que se define como o tempo que transcorre entre a entrada dunha substancia no
seo do acuifero e a sua extracciéon pola captacion.

O inicio do aproveitamento das augas, o titular do dereito debera dispofier dos terreos que
comprendan a zona de restricciéns maximas.

Artigo 14

1. No caso de que o aproveitamento sexa outorgado mediante concesién administrativa, tera
un prazo de vixencia de trinta anos, prorrogable como maximo por outros dous prazos iguais,
agas que remate con anterioridade, nos supostos previstos na presente lei.

2. O titular da concesion deberd solicita-la prérroga con anterioridade minima de un ano ¢
remate do prazo de vixencia.

3. Calquera explotacién das augas obxecto da presente lei que non obtivese a necesaria conce-
sién ou autorizacion, se é o caso, serd considerada ilegal e o organismo competente ordenara
a inmediata paralizacién dela, que se manterd en tanto non se legalizase a sua situacion, sen
prexuizo das sanciéns a que haxa lugar.

Artigo 15

A ampliacion, restriccién, paralizacién ou calquera outra modificacion dun aproveitamento ou
das suas instalacions, ben sexa en réxime de concesidn ou de autorizacion, requirird a previa
autorizacion administrativa ou nova concesion, se € o caso.

Artigo 16

O titular dun aproveitamento das augas reguladas na presente lei estard obrigado a inicia-la
explotacién no prazo de un ano, contado a partir da data na que estean debidamente autori-
zadas as instalaciéns.

Asi mesmo, dentro do mes de xaneiro e con caracter cuadrienal, este debera presentar ante o
6rgano competente un plan de aproveitamento.

O primeiro plan de aproveitamento presentarase dentro do mes de xaneiro do cuarto ano pos-
terior 6 da obtencidn da concesién ou autorizacidn, se é o caso, de tal aproveitamento.

Artigo 17

1. A concesién ou autorizacién, se é o caso, de aproveitamento das augas aqui reguladas outér-
galle 6 seu titular o dereito exclusivo a utilizalas nas condicidns que regulamentariamente se
fixen. O érgano competente, a instancias do titular, preverd as medidas precisas para impedir
que se realicen, no perimetro de proteccidn autorizado, traballos ou actividades que puidesen
prexudica-lo normal aproveitamento das augas.

2. Calquera dos traballos ou das actividades a que se refire o nimero anterior debera contar,
previamente, coa autorizacién do drgano competente.

3. O titular terd dereito 6 aproveitamento das augas que se atopen dentro do perimetro de
proteccion autorizado, logo de incoacién dos oportunos expedientes de declaracién ou reco-
flecemento e aproveitamento.

Artigo 18

1. Os dereitos que outorga unha concesién ou autorizacion, se é o caso, de aproveitamento
poderan serlle transmitidos, alugados ou gravados, en todo ou en parte, por calquera me-
dio admitido en dereito, logo de autorizacion administrativa, a calquera persoa que relna as
condiciéns que esixe a lexislacion basica de minas e mediante o procedemento que nesta se
establece.

2. As autorizaciéns ou concesidns de aproveitamento terdn unicamente efectos administrati-
vos, deixando a salvo dereitos e obrigas de caracter civil.

Artigo 19

As concesions ou autorizacidns de aproveitamento declararanse extinguidas, se é o caso, me-
diante resolucién do érgano outorgante nos seguintes supostos:

1) Por renuncia voluntaria do titular, aceptada pola Administracion.

XUNTA

2) Pola perda da condicién de mineral ou termal ou do recofiecemento de augas de manancial
das augas de que se trate.

3) Polo esgotamento do recurso.

4) Pola diminucion do caudal do acuifero que impida a sta explotacion nas condicions estable-
cidas na autorizacién ou concesién outorgada.

5) Polo remate do prazo polo que foi outorgada a concesién ou as prérrogas sucesivas.
6) Pola contaminacion irreversible do acuifero.

7) Por manter paralizados os traballos de aproveitamento mais de un ano sen autorizacion
administrativa.

8) Por incumprimento das condiciéns impostas na concesién ou autorizacién, se é o caso.

9) Polos restantes supostos previstos nesta lei que leven aparellada a extincion.

Nos supostos recollidos nos puntos 2, 4, 6 e 8, precisarase informe da conselleria competente
en materia de sanidade, que serd vinculante, cando se trate de augas minero-medicinais, mi-
nerais naturais, termais para usos terapéuticos ou augas de manancial.

En calquera caso, o 6rgano competente daralle conta 6 de sanidade das extinciéns de aprovei-
tamentos de augas minero-medicinais, termais para usos terapéuticos e minerais naturais ou
de manancial.

Artigo 20

1. Declarada a extincion dunha concesion ou autorizacion, se é o caso, e sempre que non se
debese & perda das condicions ou caracteristicas que serviran de base para o seu aproveita-

mento, o 6rgano

competente podera concede-lo aproveitamento mediante concurso publico, de acordo co pro-
cedemento establecido nesta lei e nas normas regulamentarias que a desenvolvan.

2. A extincién dun aproveitamento de augas destinadas a usos terapéuticos levara implicita a
retirada das autorizacions de funcionamento como establecemento balneario.

3. Para o abandono dun aproveitamento habera que aterse 6 disposto na lexislacion basica de
minas.

EA XUNTA

Artigo 21

Na conselleria competente en materia de industria créase o Rexistro de Augas Minerais,
Termais e de Manancial, no que se inscribiran de oficio as declaracidéns ou os recofiecementos,
asi como os aproveitamentos legalmente constituidos. Este rexistro terd caracter publico e
das inscriciéns practicadas poderase solicitar certificacion, que sera medio de proba do conti-
do rexistral.

Titulo I

Dos establecementos balnearios e das instalacions industriais
Artigo 22

1. Os establecementos balnearios son aqueles que, estando dotados dos medios axeitados,
utilizan as augas minero-medicinais declaradas de utilidade publica con fins terapéuticos e
preventivos para a saude. Consideraranse establecementos sanitarios e, como tales, quedan
suxeitos 6 disposto na lexislacién sanitaria.

2. Correspondelle & conselleria competente en materia de sanidade a competencia para esta-
blece-los requisitos técnicos e as condicions sanitarias minimas de apertura de balnearios, asi
como o procedemento para outorga-la autorizacién sanitaria previa en canto & sta creacién,

modificacién ou peche.

Para os efectos da presente lei, as instalaciéns que non cumpran os requisitos establecidos
non poderan te-la denominacién de balneario.

3. Estes establecementos poderan dispofier de instalacions de complemento turistico, de lecer
e industriais, que quedaran sometidas as stias normativas especificas.

Titulo IV

Da Xunta Asesora
Artigo 23
Créase a Xunta Asesora de Augas Minerais, Termais, de Manancial e de Establecementos

Balnearios da Comunidade Auténoma de Galicia, da que se determinaran a sia composicion e
funcionamento regulamentariamente.

Artigo 24
As funcions da Xunta Asesora serdn as seguintes:

a) Asesora-la Administracién autonémica no relativo ds augas minerais, termais, de manancial,
balneoterapia e promocion dos complexos balnearios.

b) Promover estudios e elaborar plans conducentes 6 mellor e mais racional aproveitamento
das augas reguladas pola presente lei.

¢) Propoiierlle & Administracién autonémica disposicions e actuacions dirixidas 6 fomento,
proteccion, promocién e comercializacion das augas reguladas pola presente lei.

d) Aqueloutras analogas que regulamentariamente se determinen.

Titulo V

Capitulo |

Da competencia administrativa
Artigo 25

1. O exercicio da competencia en materia das augas reguladas pola presente lei corresponde-
ralles & conselleria competente en materia de industria e, segundo os casos, 6 6rgano com-
petente en materia de dominio publico hidrdulico, sen prexuizo das facultades que poidan
corresponderlles és érganos que a tefian en materia sanitaria e turistica.

2. A conselleria que tefia a competencia en materia de industria ou, se é o caso, o drgano com-
petente poderdn suspender provisionalmente e mediante resolucién motivada a actividade
do aproveitamento, en todo ou en parte, nos casos de urxencia en que perigue a saldde ou a
seguridade das persoas, a integridade da superficie, a conservacién do recurso en cantidade
ou calidade ou das instalacions ou a proteccion do ambiente, sen prexuizo dos dereitos eco-
némicos e laborais que, fronte ¢ titular da explotacion, puidesen corresponderlle é persoal
afectado; esta suspensién manterase en tanto persistan as circunstancias que a motivaron ou
non se adopte resolucién definitiva.

EA XUNTA

Capitulo/ll

Das infraccidns e sancions
Artigo 26
1. As infraccidns 6 contido na presente lei clasificanse en leves, graves e moi graves:
1.1. Son infracciéns leves:

a) A presentacion do plan cuadrienal de aproveitamento féra do prazo establecido, pero den-
tro do primeiro semestre do ano que corresponda.

b) O incumprimento das obrigas formais derivadas da presente lei.
¢) O incumprimento das prescricions impostas.

d) En xeral, calquera incumprimento do disposto na presente lei que non estea tipificado como
falta grave ou moi grave.

1.2. Son infraccidns graves:
a) Non comeza-lo aproveitamento no prazo establecido no artigo 16 da presente lei.

b) Levar a cabo modificaciéns, ampliaciéns, restriccions ou paralizacions do aproveitamento
sen a previa autorizacion ou nova concesion, se é o caso.

¢) O incumprimento dos plans cuadrienais de aproveitamento.

d) A presentacién do plan cuadrienal de aproveitamento féra de prazo, pero dentro do segun-
do semestre do ano que corresponda.

e) A utilizacién das augas para fins distintos s autorizados, agds o previsto no apartado 1.3.d).

f) A transmision dos dereitos que outorga a concesion ou autorizacion, se é o caso, de aprovei-
tamento sen a autorizacién administrativa previa.

g) A reiteracion de infraccions leves.
1.3. Son infracciéns moi graves:
a) O incumprimento das condicidns impostas no outorgamento do aproveitamento.

b) A deterioracidn significativa en calidade ou cantidade do acuifero por causas imputables 6
titular ou explotador.

c) A falta de presentacion do plan cuadrienal de aproveitamento ou a sta presentacion fora do
primeiro ano que corresponda.

d) A utilizacién das augas para fins distintos és autorizados, cando poida afecta-la saude das
persoas.

e) A reiteracién de infraccidns graves.

2. As infraccidns administrativas ds que se refire a presente lei prescribirdn nos seguintes pra-
zos, contados desde a comision do feito ou desde a sua deteccion:

a) Seis meses, no caso de infraccions leves.

b) Un ano, no caso de infracciéns graves.

c) Dous anos, no caso de infracciéns moi graves.

3. Entenderase que existe reiteracién cando se cometesen dias ou mais infraccions do mesmo
grao que fosen obxecto de sancién antes de remata-lo seu periodo de prescricion.

Artigo 27

1. As infracciéns tipificadas no artigo anterior serdn sancionadas, logo da incoacién do oportu-
no expediente, de acordo coa seguinte graduacion:

a) As infracciéns leves, con multa de ata 900 euros. O grao minimo desta multa abrangue ata
300 euros; o grao medio, de 301 a 600 euros; e 0 grao maximo, de 601 a 900 euros.

b) As infracciéns graves, con multa desde 901 euros ata 9.000 euros. O grao minimo desta
multa abrangue de 901 a 3.600 euros; o grao medio, de 3.601 a 6.300 euros; e 0 grao maximo,
de 6.301 a2 9.000 euros.

c) As infracciéns moi graves, con multa desde 9.001 euros ata 90.000 euros. O grao minimo
desta multa abrangue de 9.001 a 36.000 euros; o grao medio, de 36.001 a 63.000 euros; € 0
grao maximo, de 63.001 a 90.000 euros. Nestes casos, poderd impofierse ademais, como san-
cién accesoria, a suspension temporal da concesidn ou autorizacién por periodo de ata seis
meses ou a extincién da concesidn ou autorizacion.*

2. A competencia para impofie-las sancidns correspondera:

a) Infraccions leves: 6 delegado provincial da Conselleria competente en materia de industria
ou 6 érgano competente en materia de dominio publico hidraulico, segundo o caso.

4 Redaccién do nimero 1 dada pola disposicién derradeira primeira da Lei 8/2019, do 23 de decembro, de regulacién do aproveitamento ludico das augas
termais de Galicia (DOG num. 2, do 3 de xaneiro de 2020).

b) Infraccidns graves: é director xeral competente en materia de industria ou é érgano compe-
tente en materia de dominio publico hidraulico, segundo o caso.

¢) Infracciéns moi graves: 6 conselleiro competente en materia de industria ou 6 6rgano com-
petente en materia de dominio publico hidrdulico, segundo 6 caso.

As sancions superiores a 5.000.000 de pesetas e, en todo caso, a extincién da concesion ou
autorizacion, se é o caso, de aproveitamento acordaraas o Consello da Xunta de Galicia.

Artigo 28

1. Para a graduacidn das sancidns terase en conta o grao de repercusién da infraccién no apro-
veitamento autorizado, a sUa transcendencia respecto de persoas e bens, a participacion e o
beneficio obtido, a intencionalidade do infractor, asi como a deterioracién producida na cali-
dade do recurso.

2. Terase en conta, igualmente, na graduacion da sancién o feito de que durante a tramitacion
do expediente e antes de recaer resolucién definitiva se acreditase, por algin dos medios va-
lidos en dereito, que se repararon os defectos que deron orixe a iniciacion do procedemento
de que se trate.

3. A sancién de suspensién da concesion ou autorizacion, se é o caso, de aproveitamento en-
tenderase sen prexuizo dos intereses e dereitos laborais dos traballadores, asi como da obri-
gatoriedade de cotizar & Seguridade Social.

Artigo 29

1. As infraccidns en materia sanitaria, turistica ou industrial seran sancionadas conforme o
previsto na normativa especifica que resulte aplicable.

2. Cando unha mesma conducta resulte sancionable consonte a esta lei e outras, que lle co-
rresponda aplicar 8 Administracion autondmica, resolveranse os expedientes sancionadores
correspondentes, impofiendo unicamente a sancién mais gravosa.

Disposicion adicional primeira

Dos informes dos érganos consultivos:

1. Os informes preceptivos que se prevén na presente lei deberan ser emitidos no prazo maxi-
mo de un mes e seran considerados favorables de non seren emitidos no prazo sinalado.

2. Os informes vinculantes deberan ser emitidos no prazo maximo de dous meses; transcorri-
do o dito prazo sen seren emitidos, e reiterada a peticidn, entenderanse favorables de non se
emitiren no prazo de un mes.

Disposicion adicional segunda

Para que os titulares poidan acollerse 6s beneficios e ds axudas de calquera tipo que se es-
tablezan para o fomento do sector, as concesidns ou autorizacions, se é o caso, de aproveita-
mento deberan estar inscritas no Rexistro de Augas Minerais, Termais e de Manancial a que se
refire a presente lei.

Disposicion adicional terceira

Os servicios administrativos e profesionais relacionados coas augas minerais, termais e de
manancial recollidos na presente lei daran lugar & exaccion das taxas que lles sexan aplicables
nos termos previstos no Decreto lexislativo 1/1992, do 11 de abril, polo que se aproba o texto
articulado das bases con

tidas no capitulo 3° do titulo Il da Lei 13/1991, do 9 de decembro, de taxas, precios e exaccions
reguladoras da Comunidade Auténoma de Galicia, e en concreto as previstas para actuacions
sobre dereitos mineiros e de augas minerais.

Disposicién adicional cuarta

En todo o que non se prevexa na presente lei, serd aplicable o disposto na lexislacion estatal
de minas.

Gardntenselles 6s titulares de aproveitamentos de augas definidas na presente lei os dereitos
adquiridos que se acrediten conforme a Lei 22/1973, de minas, o Real decreto do 25 de abril de
1928, polo que se aproba o Estatuto de explotacién de mananciais de augas minero-medici-
nais, e o Real decreto 1164/1991, do 22 de xullo, polo que se aproba a regulamentacién técnico
sanitaria para a elaboracion, circulacién e comercio das augas de bebida envasadas.

Disposicién transitoria primeira

1. Os titulares dos aproveitamentos que fosen explotados a entrada en vigor da presente lei
dispofien dun prazo de un ano para acreditar, ante a conselleria competente en materia de
industria, os seguintes extremos:

a) A existencia dunha declaraciéon de mineral ou termal dos caudais aproveitados ou ben as
caracteristicas das augas, con base nas cales se outorgou a citada declaracién ou autorizacién
de aproveitamento.

b) A existencia dunha autorizacion ou concesion de aproveitamento a favor do interesado, se
é o caso.

2. Unha vez comprobadas e conformes as acreditacions, a Conselleria competente en mate-
ria de industria verificara as permanencias das caracteristicas que motivaron a declaracién.
No caso de augas minero medicinais, termais para usos terapéuticos, minerais naturais e de
manancial, precisarase o informe da conselleria competente en materia de sanidade, que serd
vinculante.

3. Verificada a permanencia das caracteristicas das augas, a Conselleria competente en mate-
ria de industria comunicaralle 6 interesado tal circunstancia e inscribirad de oficio o aproveita-
mento no rexistro correspondente.

4. Aquelas explotacions nas que non se poida acreditalo recollido no punto 1 serdn declaradas
ilegais para os efectos desta lei.

Disposicion transitoria segunda

Se o interesado acreditase a existencia dunha declaracién de condicién de mineral das augas,
pero non a sua concesidn ou autorizacion, se é o caso, para o aproveitamento, debera solicitala
conforme o procedemento establecido na presente lei.

Disposicidn transitoria terceira

Nos expedientes para a declaracion ou o recofiecemento de denominacion tamén se solicitard
informe do Instituto Tecnoléxico Xeomineiro de Espafia, en tanto non exista organismo equi-
valente na Comunidade Auténoma de Galicia.

Disposicidn transitoria cuarta

En tanto que regulamentariamente non se determine outro procedemento, os expedientes
de aproveitamento destas augas tramitaranse e resolveranse conforme o que se establece na
lexislacidn basica de minas, que tamén lle serd aplicable.

Disposicién derradeira primeira

Autorizaselle 6 Consello da Xunta de Galicia o desenvolvemento regulamentario da presente
lei, que deberd efectuarse no prazo de un ano desde a sta entrada en vigor.®

Disposicion derradeira segunda

A presente lei entrara en vigor o dia seguinte é da sua publicacién no Diario Oficial de Galicia.

Santiago de Compostela, sete de xufio de mil novecentos noventa e cinco.

Manuel Fraga Iribarne
Presidente

5 Decreto 402/1996, do 31 de outubro, polo que se aproba o Regulamento de aproveitamento de augas mineromedicinais, termais e dos establecementos
balnearios da Comunidade Auténoma de Galicia.

